
  P.nr.174/2013 

 

NË EMËR TË POPULLIT 

 

GJYKATA THEMELORE PRISHTINË - DEGA PODUJEVË, Departamenti i 

Përgjithshëm - Divizioni Penal, me gjyqtarin e vetëm gjykues Gazmend Bahtiri dhe sekretarin 

juridik Besian Syla, në çështjen penale kundër të akuzuarit L.E. nga fshati B., KK. P., për shkak të 

veprave penale Vjedhje e energjisë elektrike nga neni 39 par.1 pika 1.4.5 të Ligjit për energjinë 

elektrike dhe Vjedhja e shërbimeve komunale nga neni 320 të KPRK-së, i akuzuar sipas 

aktakuzave të Prokurorisë Themelore në Prishtinë – Departamenti i Përgjithshëm, 

PP.nr.6878/2012, të datës 22.02.2013 dhe PP.II.nr.445/2015, të dt.27.01.2015, pas mbajtjes së 

seancës së shqyrtimit gjyqësor publik më dt. 12.08.2016, në prezencën e prokurorit të shtetit 

Ibrahim Fejza dhe të akuzuarit L.E., të njëjtën ditë mori dhe publikisht shpalli këtë:  

 

 

A K T GJ Y K I M 

 

Kundër të akuzuarit: 

 

L. E., nga i ati M. dhe nëna Xh., e vajzërisë K., i lindur më data e lindjes..., në fshatin B., KK. P., 

tani jeton në Gjermani, Vaser Strause, 20, Donaueshingen, me numër personal të letërnjoftimit të 

R. së Gjermanisë: numri personal..., ka të kryer shkollën e mesme të ndërtimtarisë, punëtor i 

tekstilit, i martuar, baba i 2 (dy) fëmijëve, i gjendjes së mesme ekonomike, shqiptar, shtetas i 

Republikës së Kosovës dhe Gjermanisë. 

 

 

Konform nenit 363 par.1 nënpar. 1.1 të KPPRK-së,  

 

 

R E F U Z O H E N    A K U Z A T 

 

S e p s e: 

 

I.  Prej datës së pacaktuar e deri me datën 13.09.2012, në shtëpinë e tij që gjendet në fshatin B. KK 

P., me qëllim që me përvetësimin e sendeve të huaja të luajtshme vetit t’i sjell përfitim pasuror të 

kundërligjshëm, i pandehuri i lartcekur ka vjedhur energji elektrike, nga njehsori ka larguar urat 

e tensionit të ultë, ku energjia e shpenzuar nuk është regjistruar në njehsor elektrik, me ç’rast të 

dëmtuarës KEK-ut Divizionit të rrjetit në Prishtinë i ka shkaktuar dëm në vlerë prej 249.90 €,- 

 

- me këtë kishte për të kryer veprën penale Vjedhje e energjisë elektrike nga neni 39 par.1 pika 

1.4.5 të Ligjit për energjinë elektrike. 

 

II. Prej datës së pavërtetuar e gjer më dt.07.11.2014, në shtëpinë e tij, e cila gjendet në fsh. B., 

Komuna P., nga punëtorët e KEDS-it – Distribucioni në Prishtinë, është konstatuar se i 



 

 

 

 

2 

pandehuri, keqpërdor energjinë elektrike, duke e pickuar kabllin në kulm me anë të një dalje 

3x2.5, me ç’rast të dëmtuarës KEDS-it, i ka shkaktuar dëm të konsiderueshëm material. 

 

- me këtë kishte për të kryer veprën penale Vjedhje e shërbimeve komunale nga neni 320 të 

KPRK-së. 

 

Për shkak se prokurori i shtetit është tërhequr nga të dy akuzat gjatë shqyrtimit gjyqësor. 

 

E dëmtuara KEK, tani KEDS, për realizimin e kërkesës pasurore juridike udhëzohet në kontest të 

rregullt juridiko civil. 

  

Shpenzimet e procedurës penale bien në barrë të mjeteve buxhetore të gjykatës. 

 

 

A r s y e t i m 

  

Prokuroria Themelore Prishtinë - Departamenti i Përgjithshëm, ka paraqitur aktakuzat, 

PP.nr.6878/2012, të datës 22.02.2013 dhe PP.II.nr.445/2015, të dt.27.01.2015, kundër të akuzuarit 

L.E. nga fshati B., KK. P., për shkak të veprave penale Vjedhje e energjisë elektrike nga neni 39 

par.1 pika 1.4.5 të Ligjit për energjinë elektrike dhe Vjedhja e shërbimeve komunale nga neni 320 

të KPRK-së. 

 

Lidhur me këto çështje penale gjykata mbajti seancën e shqyrtimit gjyqësor me datë 12.08.2016 në 

praninë e Prokurorit të Shtetit Ibrahim Fejza dhe të akuzuarit L.E., në të cilën fillimisht pas 

verifikimit të kaluarës kriminale për të akuzuarin, si dhe me pajtimin e palëve respektivisht 

prokurorit të shtetit dhe të akuzuarit, bazuar në nenin 35 par.8 të KPPRK-së, si dhe duke pasur 

parasysh parimin e ekonomizimit dhe të efikasitetit, mori aktvendim që të bashkohet procedura 

penale dhe të zbatohet procedurë unike kundër të akuzuarit L.E. për lëndët penale P.nr.174/2013 

dhe P.nr.101/2015, ashtu që çështja penale për këto dy lëndë do të bartë numrin më të vjetër 

P.nr.174/2013. 

 

Prokurori i shtetit në shqyrtimin gjyqësor pas dëgjimit të dëshmitarit Sh. E., deklaroi se duke u 

bazuar në njoftimin e Policisë së Kosovës – Stacioni Podujevë të dt.16.04.2015 vërtetohet si i 

akuzuari L. E. gjendet në perëndim, pastaj gjatë marrjes në pyetje në cilësi të dëshmitarit – vëllain 

e të pandehurit Sh.E., i cili në këtë shqyrtim gjyqësor me përgjegjësi penale dhe morale deklaroi se 

L.E. nuk banon në fshatin B., K. P., por i njëjti gjendet në Gjermani qe 23 vite, ashtu që në rastin 

konkret akuzat e ngritura ndaj të pandehurit L.E. nuk kanë të bëjnë me të përveçse ora elektrike 

është e regjistruar në emër të tij, derisa në atë shtëpi ka jetuar dëshmitari Sh.E.me familjen e tij, e 

po ashtu i pandehuri L.E. deklaroi se jeton në Gjermani qe 23 vite dhe na e prezantoj 

letërnjoftimin dhe pasaportën e Republikës së Gjermanisë, andaj duke u bazuar në këto rrethana 

dhe prova, dhe konform nenit 52 të KPP-së, tërhiqem nga ndjekja penale ndaj të pandehurit L.E., 

ndërsa sa i përket vëllaut të tij Sh. E. prokuroria do ta analizoj dhe shqyrtoj ndjekjen penale ndaj 

tij. 

 

Meqenëse Prokurori i Shtetit hoqi dorë nga ndjekja penale, Gjykata mori aktgjykim refuzues me të 

cilin refuzohen aktakuzat për shkak se prokurori i shtetit është tërhequr nga akuzat gjatë shqyrtimit 

gjyqësor. 

Vendimi mbi udhëzimin e palës  së dëmtuar në kontest civil mbështetet në nenin  463 par.3 të 

KPPRK-së. 

  

Vendimi mbi shpenzimet e procedurës penale mbështetet në nenin 454 par.1 të KPPRK-së. 

 

Në bazë të nenit 363 par.1 nënpar. 1.1 të KPPRK-së, u vendos si në dispozitiv të këtij aktgjykimi. 

  

GJYKATA THEMELORE PRISHTINË - DEGA  PODUJEVË  

Departamenti i Përgjithshëm - Divizioni Penal 

P.nr.174/2013, me datë 12.08.2016 

 

 

    Sekretari juridik                                                   Gjyqtari i vetëm gjykues 

         Besian Syla                                                                                               Gazmend Bahtiri 

 

 

 

 

 

KËSHILLA JURIDIKE: 

Kundër këtij aktgjykimi mund të ushtrohet 

Ankesë në afat prej 15 ditësh, nga dita e 

pranimit të njëjtit, Gjykatës së Apelit 

në Prishtinë, e nëpërmes kësaj gjykate. 


